
                               Nóvember

DNA-ætternisgreining íslenska hrossastofnsins

Eins og kynnt hefur verið í ræðu og riti á undanförnum mánuðum stendur til að ætternisgreina sem stærstan hluta íslenska hrossastofnsins í framtíðinni. Ástæður eru fjölmargar; sífellt eru gerðar meiri kröfur um nákvæma ætternisgreiningu við verslun með hross, víða erlendis er í dag krafist sýnatöku til ætternisgreiningar eigi hrossið að fást skráð í ættbækur, stóðhestar fá ekki notkunarleyfi erlendis nema vera ætternisgreindir sem hefur valdið töluverðum vandræðum fyrir seljendur hérlendis ef  annaðhvort foreldri hefur verið fallið. Mikilvægt er við alla búfjárrækt að ætterni sé sem réttast. Síðast en ekki síst hlýtur það að vera markmið okkar íslenskra hrossaræktenda að vera sífellt í fararbroddi á öllum sviðum hvað varðar allt er lýtur að nákvæmara og betra hrossahaldi.

Átakið í ætternisgreiningum er nú í startholunum og munu búnaðarsamböndin í landinu annast verklega þáttinn hvað varðar sýnatöku og uppgjör við hesteigendur. Stofnverndarsjóður íslenska hestakynsins mun greiða fyrir greiningu á öllum hryssum sem náð hafa 7,50 eða hærra í aðaleinkunn í kynbótadómi, en æskilegt er að hesteigendur láti einnig taka úr merfolöldum og efnilegum merum öðrum svo og úr eldri hryssum ódæmdum eða með lægri dóm en að framan greinir ef þær eru notaðar í ræktuninni. Áfram verður krafist blóðsýnatöku úr stóðhestum sem til dóms koma og er því minni ástæða til sýnatöku úr hestum. Sýnin sem tekin verða eru stroksýni úr nösum og hefur verið samið við líftæknifyrirtækið Prokaria um greiningu sýnanna. Niðurstöður verða síðan færðar yfir í hrossaræktargrunninn VeraldarFeng.

Einungis verða tekin sýni úr einstaklingsmerktum og grunnskráðum hrossum þannig að þau skilyrði verður að uppfylla um leið og sýni er tekið hafi þau ekki verið uppfyllt áður. Kostnaður við greiningu á hverju sýni er kr. 1.600,- + vsk. 

Gjaldskrá fyrir sýnatöku á svæði BV verður eftirfarandi og er þar að hluta til um að ræða hina almennu gjaldskrá BV sem notuð er við aðra vinnu á vegum samtakanna.

1. Greiningargjald á hvert sýni 1.600,- kr. + vsk. (Greiðist af stofnverndarsjóði ef hryssa hefur aðaleinkunn 7,50 eða hærri).

2. Aukakostnaður; efni og sendingarkostnaður 250,- kr. á hvert sýni.

3. Tímagjald fyrir vinnu 2.800,- kr./klst. til bænda á starfssvæði BV.

4. Tímagjald fyrir vinnu 7.000, kr/klst. til annarra en bænda (ekki búnaðargjaldsgreiðendur eða félagsmenn BV).

Akstur er innifalinn í tímagjaldi og því ekki rukkað sérstaklega fyrir hann. Styrkurinn frá stofnverndarsjóði er bundinn því skilyrði að sýnatöku sé lokið fyrir 1. mars úr hryssum honum viðkomandi.

Æskilegt er að hægt verði að taka fyrir ákveðin svæði í einu við sýnatöku þannig að spara megi akstur og milliferðatíma. Því er hér með óskað eftir að þeir sem áhuga hafa á að láta taka hjá sér sýni hafi samband við skrifstofu BV á Hvanneyri í síma: 437-1215 eða á póstfangið ga@bondi.is sem fyrst þannig að hægt sé að skipuleggja sýnatökuna. Gefa þarf upp áætlaðan fjölda og hvort einhverja gripi þurfi að einstaklingsmerkja. 

Við sýnatöku þarf að hafa tiltæk fæðingarnúmer hrossanna.
Sveitateiti

Laugardaginn 12. nóvember síðastliðinn var árshátíð bænda haldin að Laugum í Sælingsdal. Árshátíðin var að þessu sinni haldin af Búnaðarfélagi Miðdala. Veitt var viðurkenning fyrir frumkvöðlastarf í sauðfjárrækt á hátíðinni og að þessu sinni var það Lambeyrarbúið sem hlaut viðurkenningu. Hátíðin fór vel fram og ætti að vera tilhlökkunarefni til næsta árs en þá verður það Búnaðarfélag Mýramanna sem skipuleggur. 

Úttektir

Nú á öllum úttektum samkvæmt búnaðarlagasamningi að vera lokið.  Ef einhver er með úttektarhæfa framkvæmd og hefur ekki fengið úttekt vinsamlegast hafið samband við BV í síma 437-1215 strax. Einnig bendum við á að umsóknir um framlög til þróunarverkefna og jarðabóta næsta árs þurfa að berast fyrir 1. mars. Þetta á þó ekki við um kornræktarframlög því nóg er að tilkynna um hana fyrir 1. júní. 

Gæðastýring í sauðfjárrækt
Þeir bændur sem  hafa fallið út eða ekki fengið viðurkenningu á  gæðastýringu, en hafa hug á því,  er bent á að sækja um endurnýjun á þátttöku í gæðastýringu til Búnaðarsamtaka Vesturlands fyrir 15.desember n.k. Umsóknareyðublöð er hægt að nálgast á skrifstofu BV eða á heimasíðu BÍ, www.bondi.is.

Kúabændur á Vesturlandi

Boðað er til fundar um nautgriparækt á Hótel Borgarnesi fimmtudaginn 8. des 2005 kl. 13:00. 

Fundarefnið er eftirfarandi: 

Kynning nauta frá Nautastöðinni.

-Jón Viðar Jónmundsson landsráðunautur í nautgriparækt.

Fóðrun til meiri afurða.

-Torfi Jóhannesson nautgriparæktarráðunautur.

Myndasýning, kýr fæddar 2001 og verðlaunaafhending.

-Friðrik Jónsson nautgriparæktarráðunautur.

Notum tækifærið og höldum uppi öflugri faglegri umræðu um nautgriparækt á okkar starfssvæði. Boðið verður upp á kaffi. 

Ráðstefna um landbúnað

Í tilefni af 20 ára afmæli BV var þann 17. nóvember síðastliðinn haldin ráðstefna um landbúnað á Hvanneyri undir heitinu Búskapur og velferð á Vesturlandi. Búnaðarsamtök Vesturlands og Samtök sveitarfélaga á Vesturlandi stóðu að ráðstefnunni og var hún mjög vel sótt. Ýmsir aðilar tóku til máls á ráðstefnunni og flutt voru áhugaverð erindi um stöðu búgreina á Vesturlandi, afkomu bænda, velferðaraukandi þætti landbúnaðar, erlenda fjármögnun og nýtingu hlunninda á bújörðum svo eitthvað sé nefnt. Einnig var kynning á starfsemi Landbúnaðarháskóla Íslands og fjórar bankastofnanir kynntu starfsemi sína, einkum er snýr að lánveitingum til bænda. Almenn ánægja var með ráðstefnuna og þótti hún takast vel.  Ágætis fjölmiðlaumfjöllun var í kjölfarið meðal annars í Morgunblaðinu og Skessuhorni.  

Sauðfjársæðingar

Bændur eru minntir á að panta sæði tímanlega og í síðasta lagi fyrir kl. 14:00 síðasta virka dag fyrir sæðingu, panta skal í síma 437 1215 hjá BV, fax 437 2015 eða netfang bv@bondi.is. Nauðsynlegt er að tilkynna varahrúta. Þá þurfa bændur að láta vita hvort þeir vilji fá sæðingamann frá BV. Æskilegt er að þeir sem sæða sjálfir, verði með brúsa með vatni í réttu hitastigi, svo þeir geti tekið glösin beint hjá dreifingaraðila.

F = frjálsir dagar,

 valkostur fyrir alla sem sæða á eigin vegum nema annað sé tilgreint.

Um sæðingar aðra daga en hér eru tilgreindir má semja um sérstaklega.

Í V- og N- Ísafjarðarsýslum verður að stórum hluta sætt með frystu sæði.

Mýra- og Borgarfj.sýslur

Sunnan Skarðsheiðar

Hálsasveit og Hvítársíðukrókur

Hvítársíða

Stafholtstungur og Þverárhlíð

Borgarhreppur og Norðurárdalur

Kolbeinsstaðarhreppur

F

F

x

A

x

x

x

Eyjahreppur

Eyrarsveit Fróðaárhr/Neshr.

Dalasýsla

Hörðudalur

F

F

x

x

x

A

x

Haukadalur og Laxárdalur s.girð.

Laxárdalur norðan girðingar

Hvammssveit

Fellsströnd

Skarðsströnd

A- og V-Barðastrandarsýslur

Austur-Barðastrandarsýsla

Vestur-Barðastrandarsýsla

V- og N-Ísafjarðarsýslur

Vestur-Ísafjarðarsýsla

Norður-Ísafjarðarsýsla

